MINUTI

KAMRA TAD-DEPUTATI

KUMITAT MAGĦŻUL TAL-KAMRA

RI-KODIFIKAZZJONI U KONSOLIDAZZJONI TA’ LIĠIJIET 

IL-ĦDAX-IL PARLAMENT

LAQGĦA NRU. 21
It-Tnejn, 12 ta’ Diċembru, 2011
Il-Kumitat Magħżul tal-Kamra (Ri-Kodifikazzjoni u Konsolidazzjoni ta’ Liġijiet), ltaqa’ fil-Palazz, il-Belt Valletta, fis-7.20 p.m.

L-Onor. Franco Debono, President tal-Kumitat, ippresjeda.

PREŻENTI

L-Onor David Agius (sostitut) kien preżenti.
TALBA

Il-President tal-Kumitat qal it-talba.  

MINUTI

Il-Minuti tal-Laqgħa Nru 20 li saret it-Tnejn 11 ta’ Lulju 2011, kienu konfermati.

INFORMAZZJONI
L-Onor Franco Debono nforma lill-Kumitat li kien qed jerġa’ jipproponi li jkunu appuntati iktar membri li jiffurmaw dan il-Kumitat Magħżul, li ssir amalgamazzjoni tal-Kumitat Magħżul mal-Law Commission. 
L-Onor Debono nforma lill-Kumitat li fis-seduta 433 tat-12 ta’ Diċembru 2011, il-Mozzjoni Numru 222 dwar Il-Proċess Ġudizzjarju f’Għawdex għaddiet bi qbil mal-Kamra, u għaldaqstant fl-iqsar żmien possibbli se jinżammu laqgħat tal-kumitat biex jiġu diskussi emendi għal Abbozz dwar il-Qrati t’Għawdex.
Kodiċi tad-Dritt Amministrattiv
Il-President tal-Kumitat stieden lill-Professur Kevin Aquilina biex jagħti indikazzjoni ġenerali dwar liema stadju wasal l-abbozzar tal-Kodiċi tad-Dritt Amministrattiv. 
Il-Professur Aquilina spjega li huwa qasam il-Kodiċi tad-Dritt Amministrattiv fi tliet kotba. L-ewwel parti tittratta l-ġustizzja amministrattiva, it-tieni parti hija l-parti sostantiva u t-tielet parti hija l-parti proċedurali.  
Minbarra hekk, waqt dan il-proċess ta’ abbozzar, il-Professsur Aquilina ħa l-inizjattiva li għalkemm is-sustanza tibqa’ l-istess, imma l-kodiċi jinkiteb b’mod iktar sempliċi u ċar biex ikun aċċessibli għal poplu.

Il-Professur Aquilina kompla jispjega li peress dan il-Kodiċi huwa tad-Dritt Amministrattiv, qiegħed jikkonsolida ħafna prattika li ilha hemm u li l-Gvern juża fl-amministrazzjoni tiegħu.  Ġew identifikati wkoll kliem li ser jintużaw l-iktar f’dan il-Kodiċi u ngħataw tifsira, biex kemm jista’ jkun ikun hemm kelma waħda li jkollha tifsira waħda.
Wara kien hemm diskussjoni.

Fit-8.20 p.m id-diskussjoni fuq dan is-suġġett ġiet interrotta u l-Kumitat aġġorna għal data li għandha tiġi kkomunikata iktar tard.

